
HITZ BITAN 

FUTBOLA 
Alaveseko Pablori 
ebakuntza egin diote, eta 
bi hilabetean egongo da 
futbol zelaietatik kanpo 

Alaveseko Pablo erdilari ari 
ebakuntza egin zioten atzo 
Madrilgo Cemtro Klinikan, 
pubisean duen osteopatia 
sendatzeko. Pedro Guillenek 
eginiko ebakuntzak ordu bat 
iraun zuen, eta ez zen inola
ko arazorik izan. Erdilari gas
teiztarrak bi hilabete egon 
beharko du futbol zelaietatik 
kanpo. Alavesek heldu den 
martxoaren 2an Real Madri
len aurka jokatu behar duen 
partidarako osatua egotea 
espero dute. 

Ingalaterrako 
Federazioak lehia gehiago 
jokatzea galarazi dio 
Bosnichi, kokainarekin 
positibo emateagatik 

Ingalaterrako Futbol Fede
razioak partida gehiago jo
katzea galarazi dio Chelsea 
taldeko Mark Bosnich ate
zain australiarrari, honek ko
kainarekin positibo eman os
tean. Ingalaterrako Federa
zioak Bosnichen aurkako 
salaketa baieztatu zuen atzo 
agiri batean, eta kasua argitu 
arte atezaina lehiarik jokatu 
gabe zigortua dagoela iraga
rri. 

BELA 
Iker Martinez eta Xabier 
Fernandez lider jarri dira 
Palamosen jokatzen ari 
den Christmas Race 
proba garrantzitsuan 

Iker Martinez eta Xabier Fer
nandez euskal regatistak li
der jarri dira egun hauetan 
Palamosen (Katalunia) joka
tzen ari den Christmas Race 
proba garrantzitsuan. Marti
nezek eta Fernandezek 4ger 
modalitatean atzo jokatuta
ko hiru estropadak irabazi zi
tuzten, eta alde handia lortu 
dute bigarren postuan dau
den Joyeux eta Moreau fran
tziarrekiko. 

NBA 
Atlanta Hawksek Lon 
Kruger entrenatzailea 
kendu du kargutik, 
taldearen emaitza 
kaskarrengatik 

Atlanta Hawks taldeko Zu
zendaritza Batzordeak Lon 
Kruger entrenatzailea kendu 
zuen atzo kargutik, taldeak 
azkenaldian lortutako emai
tza kaskarrengatik. Terry 
Stotts Krugerren laguntzaile
ak zuzenduko du taldea den
boraldia amaitu arte. 

l 

'Nafarroako Kirola Galiziarekin' kanpaina aurkeztu dute 
Nafarroako Gobernuko Kirol eta Gazteria Sailak eta Nafarroako 
hainbat kirolarik eta kirol taldek Nafarroako Kirola Galiziarekin kan
paina jarriko dute abian, Prestige petroliontziaren hondoratzearen 
ondorioz Cies Uharteetara iritsitako fuel-olioa garbitzeko beharrez
koak diren baliabide eta tresnak erosteko dirua lortzeko helburua-

rekin. Kanpainaren aurkezpena atzo egin zen Irunean, eta Ruben 
Beloki pilotariak eta Fermin Tajadura Portland San Antonio taldeko 
lehendakari ohiak hartu zuten parte, besteak beste. Asteburu hone
tan egingo diren kirol ekitaldietan saskiakjarriko dira, ikusle edo ki
rolari bakoitzak euro bat eman dezan. 

IGERIKETA. Donostiako Pako Ioldi igerilekuanjokatuko da, goizeko 10:00etan eta arratsaldeko 16:45ean 

Erredakzioa I DONOSTIA 

Ordiziako eta Donostiako Igeri
keta Sari Nagusiek Eguberrieta
ko Nazioarteko Saria antolatze
ko eginiko lanak merezitako es
treinakoa izango du, lehen mai
lako igerilariez beteko baita Gi
puzkoako hiriburuko Pako Ioldi 
igerilekua gaur, goiz eta arratsal
dez. 

Goizeko 10:00etan hasiko da 
Sari Nagusia, aurreneko kanpo
raketakjokatuko baitira. Arra
tsaldeko 16:45ean -ETBl ka
teak zuzenean emango du arra
tsaldeko saioa-, aldiz, finalak 
jokatuko dira. Olinpiar Jokoeta
ko proba guztiak jokatuko dira, 
gizonezkoen 1.500 metroak eta 
emakumezkoen 800 metroak 
izan ezik. Igerilariek proba ho
rietan lortzen dituzten emaitzak 
eta denborak kontuan hartuko 
dira Eguberrietako Nazioarteko 
Sariaren irabazlea nor den era
bakitzeko. 

Lehen mailako igerilariak 
lehian 
Eguberrietako Nazioarteko Sa
ria Europako Igeriketa Ligako 
probetako bat da, eta hori eder
ki asko aprobetxatu dute anto
latzaileek partaidetza ezin ho
bea ziurtatzeko. Hala, gizonez-

Parte-hartze bikainarekin egingo da gaur 
Eguberrietako Nazioarteko Sariaren estreinakoa 

Beatrice Caslaru igerilari errumaniarra Donostian izango da gaur. 

koen mailan, Tom Dolan, Ja
vier Noriega, Marc Laffose, Da
vid Ortega, Jorge Sanchez, Do
minique Szabo, Peter Mankoc, 
Marc Liscinsky eta Ivan Agirre 
aipa daitezke. Emakumezkoen 
mailan, berriz, Nina Jivanevs
kaia, Beatris Caslaru, Camelia 

Potec, Paula Carballido, Itziar 
Armentia, Rachel Burke, Ange
la San Juan eta Paula Cervan
teso 

Horrez gain, Sydneyko Para
linpiarretan aritutako euskal 
igerilari ezinduek ere erakustal
dia eskainiko dute, eta txanda-

kako proba bat egingo dute. Ur
tero bezala, omenaldientzako 
tartea ere izango da. Aurten, 
Jorge Uribarri eta Lourdes Be
cerra igerilariak omenduko di
tuzte, beraien kirol ibilbideetan 
lortutako emaitza bikainenga
tik. 


